
DECIZJONIJIET

DECIZJONI TAL-KUNSILL (UE) 2021/1157
tat-30 ta’ Gunju 2021

dwar il-pozizzjoni li ghandha tittiehed f’isem 1-Unjoni b’reazzjoni ghad-dikjarazzjoni unilaterali tar-
Renju Unit li tistabbilixxi l-prattika 1i bihsiebu jimplimenta fir-rigward tal-importazzjonijiet ta’
prodotti tal-laham mill-Gran Brittanja lejn I-Irlanda ta’ Fuq bejn I-1 ta’ Lulju u t-30 ta’ Settembru 2021

IL-KUNSILL TAL-UNJONI EWROPEA,

Wara li kkunsidra t-Trattat dwar 1-Unjoni Ewropea, u b'mod partikolari l-Artikolu 50(2) tieghu,

Wara li kkunsidra t-Trattat dwar il-Funzjonament tal-Unjoni Ewropea, u b’'mod partikolari - u 218 (9) tieghu,
Wara li kkunsidra I-proposta mill-Kummissjoni Ewropea,

Billi:

(1) I-Ftehim dwar il-hrug tar-Renju Unit tal-Gran Brittanja u l-Irlanda ta’ Fuq mill-Unjoni Ewropea u mill-Komunita
Ewropea tal-Energija Atomika (“il-Ftehim dwar il-Hrug”) () gie konkluz mill-Unjoni bid-Decizjoni tal-Kunsill (UE)
2020/135 () fit-30 ta’ Jannar 2020 u dahal fis-sehh fl-1 ta’ Frar 2020. Il-Protokoll dwar I-Irlanda u I-Irlanda ta’ Fuq
(“il-Protokoll”) jifforma parti integrali minn dak il-Ftehim.

(2)  L-Artikolu 5(4) tal-Protokoll jipprevedi l-applikazzjoni tal-ligi tal-Unjoni kif elenkata fl-Anness 2 tal-Protokoll ghar-
Renju Unit u fir-Renju Unit fir-rigward tal-Irlanda ta’ Fuq.

(3)  Id-dispozizzjonijiet tal-ligi tal-Unjoni dwar l-ikel elenkati fl-Anness 2 tal-Protokoll jinkludu projbizzjonijiet u
restrizzjonijiet fir-rigward tal-importazzjonijiet ta’ erti prodotti tal-laham minn pajjizi terzi lejn 1-Unjoni. Dawn
il-projbizzjonijiet u r-restrizzjonijiet japplikaw ghall-importazzjonijiet ta’ dawn il-prodotti tal-laham mill-Gran
Brittanja lejn l-Irlanda ta’ Fuq sa minn tmiem il-perjodu ta’ tranzizzjoni.

(4)  Fis-17 ta’ Dicembru 2020, ir-Renju Unit ghamel dikjarazzjoni unilaterali imnizzla fil-minuti tal-laqgha tal-Kumitat
Kongunt stabbilit skont il-Ftehim dwar il-Hrug, li tistabbilixxi I-prattika li bi hsiebu jdahhal fis-sehh fir-rigward tal-
importazzjonijiet ta’ prodotti tal-laham mill-Gran Brittanja lejn l-Irlanda ta’ Fuq sal-30 ta’ Gunju 2021. Skont
id-dikjarazzjoni tar-Renju Unit, il-prodotti tal-laham jigu importati mill-Gran Brittanja lejn l-Irlanda ta’ Fuq taht
il-kundizzjonijiet li gejjin: (i) huma jkunu soggetti ghal procedura ta’ gwida applikabbli mill-punt ta’ hrug maghzul
fil-Gran Brittanja lejn is-supermarkits ta’ destinazzjoni fl-Irlanda ta’ Fuq; (i) jinbieghu esklussivament lill-
konsumaturi ahharin fis-supermarkets li jinsabu fl-Irlanda ta’ Fuq, u ma jinbighux lil operaturi ohra tal-katina
alimentari; (iii) ikunu akkumpanjati minn certifikati uffi¢jali tas-sahha mahruga mill-awtoritajiet kompetenti tar-
Renju Unit (ibbazati fuq mudelli simili li diga jezistu ghal-laham frisk, il-laham ikkapuljat u l-preparazzjonijiet tal-
laham); u (iv) ikunu ppakkjati u ttikkettati ghall-konsumaturi ahharin, u jkollhom fughom tikketta li taqra “These
products from the United Kingdom may not be sold outside Northern Ireland” (dawn il-prodotti mir-Renju Unit ma
jistghux jinbieghu barra mill-Irlanda ta’ Fuq). Ir-Renju Unit innota wkoll li matul dan il-perijodu, ir-Renju Unit ser
jibga’ kompletament allinjat mal-ligi tal-Unjoni applikabbli ghall-prodotti tal-laham u elenkata fl-Anness 2 tal-
Protokoll. L-Unjoni ghamlet dikjarazzjoni unilaterali li tiehu nota tal-prattika stabbilita fid-dikjarazzjoni unilaterali
tar-Renju Unit.

(5)  Fis-17 ta’ Gunju 2021, ir-Renju Unit informa lill-Kummissjoni bl-intenzjoni tieghu li jkompli japplika approé¢¢ simili
ghal tliet xhur ohra, jigifieri sat-30 ta’ Settembru 2021. Fl-ittra tieghu tas-17 ta’ Gunju 2021, ir-Renju Unit
ippropona “to maintain the existing grace period arrangements that are in place for these movements” (i jinzammu
l-arrangamenti ezistenti tal-perjodu ta’ grazzja li huma fis-sehh ghal dawn il-movimenti).

() GUL?29,31.1.2020,p. 7
() Decizjoni tal-Kunsill (UE) 2020/135 tat-30 ta’ Jannar 2020 dwar il-konkluzjoni tal-Ftehim dwar il-hrug tar-Renju Unit tal-Gran
Brittanja u l-Irlanda ta’ Fuq mill-Unjoni Ewropea u mill-Komunita Ewropea tal-Energija Atomika (GU L 29, 31.1.2020, p.1).

(6)  Ir-Renju Unit hareg dikjarazzjoni unilaterali fit-30 ta’ Gunju 2021, li tistabbilixxi I-prattika li bihsiebu jdahhal fis-
sehh fir-rigward tal-importazzjonijiet ta’ prodotti tal-laham mill-Gran Brittanja lejn I-Irlanda ta’ Fuq bejn I-1 ta’ Lulju
u t-30 ta’ Settembru 2021.

(7)  Ghalhekk huwa xieraq li tigi stabbilita 1-pozizzjoni li ghandha tigi espressa mal-kopresident tal-Kumitat Kongunt
fisem 1-Unjoni, b’reazzjoni ghad-dikjarazzjoni unilaterali mir-Renju Unit,

ADOTTA DIN ID-DECIZJONI:

Artikolu 1
II-pozizzjoni li ghandha tigi espressa fisem I-Unjoni b’reazzjoni ghad-dikjarazzjoni unilaterali tar-Renju Unit li tistabbilixxi
l-prattika li bi hsiebu jdahhal fis-sehh fir-rigward tal-importazzjonijiet ta’ prodotti tal-laham mill-Gran Brittanja lejn
l-Irlanda ta’ Fuq bejn I-1 ta’ Lulju u t-30 ta’ Settembru 2021 ghandha tkun ibbazata fuq id-dikjarazzjoni unilaterali tal-
Unjoni mehmuza ma’ din id-Decizjoni.

Artikolu 2

Din id-Decizjoni ghandha tidhol fis-sehh fid-data tal-adozzjoni taghha.

Maghmul fi Brussell, it-30 ta’ Gunju 2021.

Ghall-Kunsill
I1-President
A. P. ZACARIAS

ANNESS

APPLIKAZZJONI TAL-LIGI TAL-UNJONI RELATATA MAL-PRODOTTI TAL-LAHAM FL-IRLANDA TA’ FUQ
WARA TMIEM IL-PERJODU TA’ TRANZIZZJONI

DIKJARAZZJONI UNILATERALI MILL-UNJONI EWROPEA

L-Unjoni Ewropea tiehu nota tad-dikjarazzjoni tar-Renju Unit li tistabbilixxi I-prattika li bihsiebu jimplimenta fir-rigward
tal-importazzjonijiet ta’ dawn il-prodotti tal-laham mill-Gran Brittanja lejn l-Irlanda ta’ Fug matul il-perjodu mill-1 ta’ Lulju
sat-30 ta’ Settembru 2021. L-Unjoni tinnota li certi aggustamenti ghall-ktajjen tal-provvista diga saru matul l-ewwel sitt
xhur tal-2021. Skont l-istatistika tal-kummer¢, dan huwa l-kaz b'mod partikolari fir-rigward tal-ikkapuljat. L-ghan ta’ dan
il-perjodu addizzjonali huwa li jippermetti lill-partijiet ikkoncernati, u b’'mod partikolari lis-supermarkets fl-Irlanda ta’ Fuq,
ilestu l-aggustament tal-ktajjen tal-provvista taghhom.

Din il-prattika ser tinforma l-pozizzjoni tal-Unjoni fir-rigward tar-rikors ghall-ezercizzju tas-setghat imsemmija fl-Artikolu
12(4) tal-Protokoll.

Kif imsemmi fl-ittra tar-Renju Unit tas-17 ta’ Gunju li tipproponi i testendi l-approc¢ stabbilit fid-dikjarazzjoni unilaterali
tieghu tas-17 ta’ Dicembru 2020 ghal tliet xhur ohra, matul dan il-perjodu r-Renju Unit jipproponi "l jinzammu
l-arrangamenti ezistenti tal-perijodu ta’ grazzja li huma fis-sehh ghal dawn il-movimenti”.

L-Unjoni tfakkar li limplimentazzjoni shiha tal-Ftehim dwar il-Hrug hija obbligu legali internazzjonali ghall-Unjoni u ghar-
Renju Unit.

L-Unjoni tinnota li l-prodotti tal-laham li huma soggetti ghall-procedura ta’ direzzjoni msemmija fid-dikjarazzjoni
unilaterali tar-Renju Unit iridu jibqghu taht il-kontroll tal-awtoritajiet kompetenti tal-Irlanda ta’ Fuq fl-istadji kollha ta’ dik
il-pro¢edura. L-Unjoni tissottolinja wkoll l-importanza li jigi zgurat li 1-Postijiet ta’ Kontroll tal-Fruntieri fl-Irlanda ta’ Fuq
ikollhom l-infrastruttura u r-rizorsi mehtiega biex ikunu jistghu jwettqu l-kontrolli kollha mehtiega mir-Regolament dwar
il-Kontrolli Uffi¢jali tal-UE.

